
MEHNAT BOZORINI TEXNOLOGIK TRANSFORMATSIYALASH SHAROITIDA 

ISHCHI KUCHI RAQOBATBARDOSHLIGINI OSHIRISH MEXANIZMLARI 

 

МЕХАНИЗМЫ ПОВЫШЕНИЯ КОНКУРЕНТОСПОСОБНОСТИ РАБОЧЕЙ СИЛЫ В 

УСЛОВИЯХ ТЕХНОЛОГИЧЕСКОЙ ТРАНСФОРМАЦИИ РЫНКА ТРУДА 

 

MECHANISMS FOR INCREASING LABOR FORCE COMPETITIVENESS IN THE 

CONTEXT OF TECHNOLOGICAL TRANSFORMATION OF THE LABOR MARKET 

 

To‘rayev Asrorbek Akmaljon o‘g‘li 

Namangan davlat universiteti Yashil iqtisdiyot va barqaror biznes kafedrasi o‘qituvichisi  

 

Annotatsiya 

Ushbu maqolada innovatsion texnologiyalarning iqtisodiyot rivojiga ta’siri, ularning ishlab 

chiqarish samaradorligini oshirishdagi o‘rni, hamda biznes va mehnat bozori rivojlanishiga 

ko‘rsatadigan ta’siri tahlil qilinadi. Shuningdek, raqamli texnologiyalar, avtomatlashtirish va 

innovatsion yechimlarning iqtisodiy o‘sishni jadallashtirishdagi ahamiyati yoritilgan. Maqolada 

innovatsiyalar natijasida yangi ish o‘rinlari yaratilishi, tadbirkorlik faoliyatidagi samaradorlikning 

oshishi masalalari ko‘rib chiqiladi. Tadqiqot natijalari innovatsion texnologiyalar iqtisodiyotning 

raqobatbardoshligini oshiruvchi muhim omil ekanligini ko‘rsatadi. 

 Kalit so‘zlar: Innovatsion texnologiyalar, iqtisodiy rivojlanish, raqamli iqtisodiyot, 

innovatsiya, iqtisodiy o‘sish, mehnat bozori, ishsizlik, Ouken qonuni, avtomatlashtirish, sun’iy 

intellekt, raqobatbardoshlik. 

 

В данной статье рассматривается влияние инновационных технологий на экономическое 

развитие, их роль в управлении производством, а также их воздействие на бизнес и рынок 

труда. Экономическое развитие, автоматизация и решение инновационных задач. В статье 

рассматривается создание новых рабочих мест в результате инноваций, расширение 

предпринимательской деятельности и проблемы эффективности государственного 

управления. Источники развития. Инновационные технологии являются важным фактором, 

способствующим повышению управляемости экономики. 

 Ключевые слова: Инновационные технологии, экономика, инновации, экономический 

рост, рынок труда, безработица, закон Окуна, автоматизация, искусственный интеллект, 

правовая устойчивость. 

 

 This article discusses the impact of innovative technologies on economic development, their 

role in controlling production, and their impact on the business and labor market. Economic 

development, automation and solving innovative problems. The article considers the creation of new 

jobs as a result of innovations, the expansion of entrepreneurial activity, and the problems of 

efficiency in public administration. Sources of development Innovative technology is an important 

factor that helps to increase the manageability of the economy. 

 Keywords: Innovative technology, economy, innovation, economic growth, labor market, 

unemployment, Okun's law, automation, artificial intelligence, legal sustainability. 

 

Zamonaviy dunyoda iqtisodiy rivojlanish innovatsion texnologiyalar bilan chambarchas 

bog‘liqdir. Fan va texnika taraqqiyoti natijasida ishlab chiqarish, xizmat ko‘rsatish hamda boshqaruv 

tizimlarida muhim o‘zgarishlar yuz bermoqda. Raqamli texnologiyalar, sun’iy intellekt va 

avtomatlashtirish jarayonlarining keng joriy etilishi iqtisodiyot samaradorligini oshirishda muhim 

ahamiyat kasb etmoqda. Innovatsion texnologiya - bu ilmiy-texnik yutuqlar asosida yangi yoki 

sezilarli darajada takomillashtirilgan texnologiyalarni yaratish, ularni ishlab chiqarish va xizmat 

ko‘rsatish jarayonlariga joriy etish orqali samaradorlikni oshirish, xarajatlarni kamaytirish, mahsulot 

va xizmatlar sifatini yaxshilash hamda iqtisodiy o‘sishni ta’minlashga qaratilgan kompleks 

jarayondir.Innovatsiyalar resurslardan samarali foydalanish, xarajatlarni kamaytirish va yangi bozor 

imkoniyatlarini yaratish orqali iqtisodiy o‘sishni ta’minlaydi. Bugungi kunda davlatlar o‘rtasidagi 

iqtisodiy raqobat innovatsion salohiyat darajasi bilan belgilanadi. Innovatsion texnologiyalarni 

qo‘llayotgan mamlakatlar yuqori qo‘shimcha qiymatli mahsulotlar ishlab chiqarib, global bozorda 

ustunlikka erishmoqda. Shu sababli innovatsiyalarni rivojlantirish va raqamli iqtisodiyotni 

shakllantirish iqtisodiy siyosatning muhim yo‘nalishiga aylangan[10].  

Texnik taraqqiyot va raqamli texnologiyalarning iqtisodiyot tarmoqlariga jadal kirib kelishi 

mehnat jarayonlarining mazmuni va shaklini tubdan o‘zgartirib, inson kapitaliga bo‘lgan talabni sifat 

jihatidan yangi bosqichga ko‘tardi. Bugungi kunda mehnat jarayonlariga texnik yangiliklarning ta’siri 

nafaqat ishlab chiqarish unumdorligini oshirishda, balki an’anaviy mehnat funksiyalarining 

intellektual va texnik nazorat vazifalari bilan almashishida namoyon bo‘lmoqda. Ushbu 

muammoning dolzarbligi global raqobatbardoshlik indeksida (GCI) mamlakatning o‘rni bevosita 

texnologik tayyorgarlik va mehnat bozori samaradorligi darajasiga bog‘liqligi bilan izohlanadi. 

Innovatsion texnologiyalar zamonaviy iqtisodiyot rivojlanishining asosiy harakatlantiruvchi kuchi 

hisoblanadi, chunki ular ishlab chiqarish jarayonlarini takomillashtirib, resurslardan samarali 

foydalanish imkonini yaratadi hamda korxonalar faoliyatining unumdorligini sezilarli darajada 

oshiradi. Yangi texnologiyalarning joriy etilishi mahsulot tannarxini kamaytirish, ishlab chiqarish 

tezligini oshirish va sifat ko‘rsatkichlarini yaxshilashga xizmat qiladi. Natijada korxonalar bozorda 

raqobatbardosh bo‘lib, ichki va tashqi bozorlarda o‘z o‘rnini mustahkamlash imkoniga ega bo‘ladi. 

Innovatsion texnologiyalar iqtisodiy rivojlanishni jadallashtirib, yangi biznes yo‘nalishlari va startap 

loyihalarning paydo bo‘lishiga sabab bo‘ladi, bu esa iqtisodiyot tarkibining modernizatsiyalashuviga 

olib keladi[11]. 

Raqamli iqtisodiyotning rivojlanishi esa iqtisodiy munosabatlarning yangi shaklini yuzaga 

keltirib, elektron savdo, onlayn bank xizmatlari va masofaviy ish tizimlarining keng tarqalishiga 

imkon yaratadi. Bu jarayon vaqt va xarajatlarni tejash bilan birga iqtisodiy jarayonlarning 

shaffofligini oshiradi hamda tadbirkorlik faoliyatini yuritishni yanada qulaylashtiradi. Innovatsiyalar 

yangi g‘oyalar asosida zamonaviy texnologik yechimlarni yaratib, iqtisodiy o‘sish sur’atlarini 

tezlashtiradi, ishlab chiqarish hajmini kengaytiradi va investitsiyalar oqimini ko‘paytiradi. Iqtisodiy 

o‘sish natijasida yalpi ichki mahsulot hajmi ortadi, davlat byudjeti  daromadlari ko‘payadi hamda 

ijtimoiy sohalarni rivojlantirish uchun qo‘shimcha imkoniyatlar yuzaga keladi. 

 

1-jadval  

Texnologik transformatsiya va mehnat ko‘rsatkichlari tahlili 

Ko‘rsatkich Mehnat iqtisodiyoti nuqtayi 

nazaridan talqin 

Raqobatbardoshlikka ta'siri 

Raqamli iqtisodiyot 

hissasi (10% -15%) 

Yuqori texnologik ish o‘rinlari 

ulushining ortishi. 

Ishchi kuchidan raqamli 

ko‘nikmalarga (digital skills) ega 

bo‘lishni talab etadi. 

Elektron tijorat 

o‘sishi (16% - 40%) 

Savdo va xizmat ko‘rsatish 

sohasida an'anaviy mehnatning 

raqamli mehnat bilan 

almashishi. 

Xodimlarning masofaviy ishlash va 

platformali iqtisodiyotga 

moslashuvchanligini oshiradi. 

Internet 

foydalanuvchilari 

(7% - 15%) 

Mehnat resurslarining axborot 

oqimidan foydalanish 

imkoniyati kengayishi. 

Axborot qidirish va tahlil qilish 

bo‘yicha bazaviy 

kompetensiyalarning shakllanishi. 

Mobil internet (23% - 

39%) 

Mehnat mobiligining ortishi va 

"istalgan joyda ishlash" 

konsepsiyasining rivojlanishi. 

Ishchi kuchining texnologik 

tayyorgarlik (Technological 

Readiness) darajasini belgilaydi. 

Sanoat ishlab 

chiqarishi (10% -

18%) 

Sanoatda avtomatlashtirish 

darajasining ortishi va mehnat 

unumdorligining o‘sishi. 

Jismoniy mehnatdan intellektual va 

nazorat funksiyalariga o‘tish zarurati. 

Onlayn xizmatlar 

(60% - 150%) 

Xizmat ko‘rsatish mehnatining 

to‘liq raqamli transformatsiyasi. 

Ishchi kuchi raqobatbardoshligining 

hal qiluvchi omili - interaktiv va 

raqamli muloqot ko‘nikmasi. 

 

Avtomatlashgan texnologiyalar inson mehnatini yengillashtirib, ishlab chiqarish jarayonlarida 

inson omili bilan bog‘liq xatoliklarni kamaytiradi va uzluksiz faoliyat yuritish imkonini beradi. Bu 

esa korxonalarda samaradorlikning oshishiga va mahsulot yetkazib berish tezligining ortishiga olib 

keladi. Sun’iy intellekt texnologiyalari katta hajmdagi ma’lumotlarni qisqa vaqt ichida tahlil qilib, 

aniq prognozlar tuzish va samarali boshqaruv qarorlarini qabul qilishga yordam beradi. U tibbiyot, 

ta’lim, moliya va sanoat kabi ko‘plab sohalarda yangi xizmat turlarini shakllantirib, innovatsion 

rivojlanishni yanada jadallashtiradi[12]. 

Natijada iqtisodiyotda raqobatbardoshlik darajasi oshib, mahsulot va xizmatlar sifati 

yaxshilanadi, bozor muhitida sog‘lom raqobat shakllanadi hamda iste’molchilar uchun keng tanlov 

imkoniyati yaratiladi.                                                      

 Innovation texnologiyalarni keng qo‘llash mamlakat iqtisodiyotining barqaror rivojlanishi 

ta’minlab, global iqtisodiy makonda mustahkam o‘rin egallashga xizmat qiladi.    Shu sababli 

innovatsiyalarni qo‘llab-quvvatlash, raqamli transformatsiyani jadallashtirish va zamonaviy 

texnologiyalarni iqtisodiyotning barcha tarmoqlariga joriy etish bugungi kunning eng muhim 

vazifalaridan biri hisoblanadi. Texnika va texnologiyalarning rivojlanishi mehnat bozori hamda 

ishsizlik jarayonlariga bevosita ta’sir ko‘rsatadi. Zamonaviy texnologiyalarning ishlab chiqarish va 

xizmat ko‘rsatish sohalariga joriy etilishi mehnat unumdorligini oshirib, ish jarayonlarini tezlashtiradi 

hamda korxonalar faoliyatining samaradorligini kuchaytiradi. Natijada yangi texnologiyalarni 

boshqarish, dasturlash va texnik xizmat ko‘rsatish bilan bog‘liq yangi kasb va mutaxassisliklarga 

talab ortadi, bu esa mehnat bozorining tarkibiy jihatdan yangilanishiga olib keladi[13]. 

 Biroq texnika va avtomatlashtirish jarayonlari ayrim an’anaviy kasblarga bo‘lgan ehtiyojni 

kamaytirishi mumkin. Masalan, qo‘lda bajariladigan ishlab chiqarish ishlari robotlashtirilgan tizimlar 

orqali amalga oshirilganda past malakali ishchilarga talab qisqaradi va vaqtinchalik ishsizlik yuzaga 

kelishi ehtimoli ortadi. Bu holat asosan strukturaviy ishsizlikni keltirib chiqaradi, ya’ni mavjud ishchi 

kuchi malakasi yangi texnologik talablar bilan mos kelmay qoladi. Buning natijasida  davlatda 

ishsizlik darajasi oshish ehtimoli yuqori bo‘lishi mumkin. Texnologiyalar   iqtisodiy o‘sish uchun 

katta yordam berishiga qaramay, uning ishsizlik darajasiga ta’siri iqtisodiyotni qiyin ahvolga solib 

qo‘yishi mumkin. World economic forum saytida “hozirgi kunda 50-60 yoshli insonlar uchun bu 

texnologiyalar muammo tug’dirmasligi mumkin, lekin 20-28 yoshli insonlar o‘rtasida texnologiyalar 

katta xavf bo‘lishi kutilyapti. Chunki, hozir innovatsion texnologiyalar ishlab chiqarish sohasida ham 

qurulish sohasida ham bir necha barobar inson kabi ishchi kuchidan samaraliroq”. Yana shuni aytib 

joizki- agar insonlar o‘z ish joyidan ayrilsalar, ularga taklif qilinayotgan arzon tovarlarni iste’mol 

qilish uchun ham kuchlari yetmaydi Ouken qonuniga ko‘ra, ishsizlik darajasi oshishi yalpi ichki 

mahsulatning kamayishiga sabab bo‘ladi, chunki, aholida yetarli pul mablag’lari bo‘lmagani uchun 

tovarlar va xizmatlarni sotib olishga kuchi yetmaydi, bu esa to‘g’ridan-to‘g’ri yalpi ichki mahsulot 

kamayishiga olib keladi. Ouken qonuniga ko‘ra- qisqa mudsatli ishsizlik darajasining oʻsishi bilan 

ishlab chiqarish hajmidagi yoʻqotishlar oʻrtasidagi bogʻliqni ifodalaydigan qonun[14]. Amerikalik 

iqtisodchi Artur Ouken (1929- 1979) aniqlangan. Bu qonunga koʻra, yalpi milliy mahsulotning yillik 

oʻsishi 2,5%ni tashkil etganda ishsizlik darajasi amalda doimiy boʻlib qoladi. Ishsizlik darajasidagi 

oʻzgarishlarga qarab yalpi milliy mahsulot real hajmining potensial hajmiga nisbati oʻzgarishlari 

(elastikligi) doimiy va taxminan 3% ga teng.  Ishsizlikning 1% ga oʻsishi real ishlab chiqarish hajmida 

3% ga teng qisqarishga olib keladi yoki aksincha[15].  

Mehnat bozorini transformatsiyalash sharoitida ishchi kuchi raqobatbardoshligini oshirish 

uchun quyidagi integratsiyalashgan mexanizmlarni qo‘llash maqsadga muvofiq: 

 Institutsional va boshqaruv mexanizmlari. Bu menejerlardan strategik o‘zgarishlarni 

boshqarishning to‘rtta muhim ko‘nikmasini (resurslarni taqsimlash, monitoring, tashkil etish va 

o‘zaro ҳамкорлик) talab etadi. 

 Texnologik va metodologik vositalar. Ishchi kuchini yangi texnologik jarayonlarga 

tayyorlash va korxonalarni modernizatsiyalash vaqt va mehnat sarfini 15-20% gacha tejash imkonini 

beradi. 

 Sifat va standartlashtirish. Mehnat resurslarining xalqaro raqobatbardoshligini ta’minlash 

uchun ISO 9000:2000 standartlari asosida sifat menejmenti tizimini joriy etish va ISO 10011 bo‘yicha 

tizimli sifat auditini o‘tkazish zarur. 

Texnik taraqqiyot sharoitida mehnat unumdorligining o‘sishi faqatgina yangi uskunalarni 

o‘rnatish bilan emas, balki inson kapitalini ushbu texnologiyalarga moslashtirish, ishchi kuchini qayta 

tayyorlash va boshqaruvning zamonaviy grafoanalitik metodlarini (operogramma, tarmoqli modellar) 

keng joriy etish orqali amalga oshiriladi. Bu esa mamlakatning GCI reytingidagi ko‘rsatkichlarini 

barqaror yaxshilash va milliy iqtisodiyotning innovatsion jozibadorligini oshirishning asosiy omilidir. 

Xulosa qilib aytadigan bo‘lsak, texnologik taraqqiyot uzoq muddatda bandlik darajasining oshishiga 

ham xizmat qiladi. Yangi texnologiyalar asosida IT sohasi, raqamli xizmatlar, elektron savdo, 

logistika va innovatsion biznes yo‘nalishlari rivojlanib, yangi ish o‘rinlari yaratiladi. Natijada mehnat 

bozori yanada moslashuvchan va bilimga asoslangan shaklga o‘tadi.Ya’ni, mehnat bozorida raqobat 

kuchaya boshlaydi, har bir ishchi texnologiyalar bilan ishlashni o‘rgana boshlaydi. Mehnat 

bozoridagi ayrim kasblar yo‘q bo‘lib ketishi aniq bo‘ladi. Masalan, qadoqlovchi kishi o‘rniga texnika 

ishlashni boshlaydi.  Yaqin kelajakda esa bu innovatsion texnologiyalar bank, ta’lim sohalariga kirib 

kela boshlaydi va mehnat bozorida ishchilar orasida raqobat bo‘lgan bir vaqtda, ishchilar robotlar 

bilan ham raqobatlashishga to‘gri keladi. 

